
Pou Piblikasyon Imedyat: 25 fevriye 2013 

GOUVÈNÈ CUOMO ANONSE PWOGRAM MEDYASYON DFS POU REKLAMASYON ASIRANS KI NAN 

DISKISYON OSWA KI JWENN REFI POU PWOPRIYETÈ KAY YO NAN OURAGAN SANDY 

Medyasyon volontè a ofri rezolisyon rapid lè konpayi asirans yo ak pwopriyetè kay yo pa kapab dakò 

 

Jodi a, Gouvènè Andrew M. Cuomo te anonse Depatman Sèvis Finans kreye yon pwosesis medyasyon 

volontè pou pwopriyetè kay k ap diskite sou reklamasyon asirans yo oswa ki pa satisfè avèk refi yo bay 

pou reklamasyon yo te fè akòz Ouragan Sandy. 

 

Gouvènè Cuomo di konsa, “Medyasyon an ofri yon rezolisyon rapid ki pa koute chè pou pwopriyetè kay 

ki pa kapab jwenn yon akò avèk konpayi asirans kay yo sou reklamasyon nan Ouragan Sandy. Li koute 

mwen chè tou pou konpayi asirans yo pase konfli, poutèt sa se yon laviktwa pou tout moun.” 

 

Sipè-Entandan Sèvis Finansye a, Benjamin M. Lawsky di konsa, “Konpayi asirans yo deja rezoud pifò 

reklamasyon asirans ki pa pou inondasyon. Men nou konnen gen kèk reklamasyon ki difisil pou rezoud 

nan ouragan pase yo. Nou konnen tou apre lòt gwo ouragan yo, medyasyon te gen anpil siksè nan lòt 

eta yo. Poutèt sa, Depatman Sèvis Finans te pibliye yon règleman pou ijans pou mande konpayi asirans 

yo pou yo ofri ak peye pou medyasyon volontè pou reklamasyon asirans ki louvri epi ki jwenn refi nan 

Ouragan Sandy.” 

 

Yo te rezoud pifò reklamasyon asirans ki pa pou inondasyon deja, epi pifò nan sa ki poko rezoud yo 

toujou nan pwosesis la. Apati 8 fevriye, konpayi asirans ki reprezante 90 pousan mache a nan zòn ki 

afekte nan ouragan Sandy te rapòte ba Depatman an, anrapò avèk tout reklamasyon ki pa pou 

inondasyon, yo te resevwa 432.000 reklamasyon, epi yo te rezoud 87 pousan nèt. Konpayi asirans yo te 

peye $3,6 milya dola sou $4,6 milya dola yo prevwa y ap peye. Anrapò avèk asirans kay kote moun abite, 

te gen 287.000 reklamasyon, epi yo te rezoud 94 pousan nèt, avèk konpayi ki peye $1,5 milya dola sou 

$1,7 milya dola yo prevwa y ap peye. 

 

Dapre nouvo règleman an, pwopriyetè kay yo ka chèche medyasyon pou reklamasyon ki nan diskisyon 

oswa si yo pa dakò avèk refi konpayi asirans lan bay sou yon reklamasyon. 

Apre Ouragan Andrew, Katrina, ak Rita, Florida, Mississippi ak Louisiana te kreye pwogram medyasyon ki 

pa obligatwa, anba kontwòl American Arbitration Association, te deziyen pou bay solisyon rapid pou 

reklamasyon asirans ki nan konfli yo. 

 

Kliyan yo ak konpayi asirans yo te jwenn pwogram nan te nan avantaj yo. Apre Ouragan Andrew, yon 

pwogram Depatman Asirans Florida te sipòte, te rezoud 2.400 reklamasyon epi li te reyalize yon 

pousantaj règleman pou 92 pousan. Nan Louisiana, te gen 15.000 ka yo te prezante apre Katrina, avèk 

yon pousantaj aranjman pou 74 pousan. Nan Mississippi, 5.000 ka te bay aranjman pou 82 pousan nan 

moman an. 

 

Amannman pou ijans nan Règleman 64 la kreye yon pwogram medyasyon sanblab nan New York, ki dwe 

anba kontwòl AAA dapre pwosedi ak prensip ki jwenn apwobasyon Depatman an. 

 

Pwogram nan ta rezoud reklamasyon sou byen imobilye ak byen pèsonèl ki nan konfli yo, ki pa konsène 

domaj nan veyikil-a-motè, ki te sòti ant 26 oktòb 2012 ak 15 novanm 2012 nan konte Bronx, Kings, 

Nassau, New York, Orange, Queens, Richmond, Rockland, Suffolk oswa Westchester. Reklamasyon ki fèt 

anba Pwogram Nasyonal Asirans pou Inondasyon, ki anba kontwòl gouvènman federal la, pa kalifye. 

 

Amannman pou ijans lan egzije konpayi asirans yo pou fè pwopriyetè kay yo konnen dwa pou fè 

medyasyon sou reklamasyon ki kalifye yo. Konpayi asirans yo ap gen pou patisipe nan medyasyon yo 

avèk onètete epi y ap peye bòdwo pou frè AAA yo. 

 

Medyasyon an pa yon obligasyon pou pwopriyetè kay yo, epi li p ap afekte lòt dwa legal pwopriyetè kay 

yo, tankou dwa pou mande yon evalyasyon, dwa pou fè yon pwosè sivil, ak lòt dwa lalwa bay yo. 

 

Medyasyon an kapab fèt fas-a-fas, nan konferans nan videyo, oswa nan konferans nan telefòn, selon sa 

yo dakò ant konpayi asirans lan ak pwopriyetè kay la. 

